
						З пляцоўкі Вікікрыніцы

					

					


					
					
					Старонка праверана

Каму вы слёзы прыняслі?

Каму вы прыняслі з слязамі

290 Сваю надзею? Гора з вамі,

Рабы нязрачыя! Каго,

Каго вы просіце, дурныя,

Рабы, нявольнікі сляпыя?

Ці ж кат памілуе каго?

Маліцеся богу адному,

Маліцеся праўдзе адной.

І на зямлі боль анікому

Не пакланяйцеся. Брахнёй

Гучаць — поп, цар…




VIII



300 Перад Неронам,

Перад Юпітэрам новым,

Паклоны білі сенаторы

І ўсе патрыцыі; і ўчора

Лілася божжа благадаць.

Каму ці чынам, ці грашамі,

Каму ў арэнду Палестыну,

І байструкам кусок, каму

Зрабілі ласку самі даць

Сваю наложніцу за жонку,

Хоц падтаптаную. Нічога,

Абы з-пад цара. У другога

Сястру зрабілі ласку ўзяць

У свой гарэм. І то нічога -

На тое бог ён, мы ж пад бога

Сябе павінны падкладаць,

Не толькі сёстраў…

Пратарыяне папрасілі,

Пратарыянам даў указ:

Рабіце тое, што рабілі,

А мы памілуема вас.

І вы, плебеі, грэчкасеі,

І вы маліліся; ды вас

Ніхто не мілуе. Не ўмеюць

Дарыць вам міласці хоць раз.

